
				Halaman ini tervalidasi



TAO TEH KING.








aken hidoep saderhana soepaja marika tida djadi kedjem, boeas dan tida takoet mati aken sampeken kaserakahannja.

Dan djikaloe itoe rahajat, lantaran takoet sama hoekoeman jang bengis tida berani melawan, hingga sasoeatoe pndjahat jang berdosa besar gampang ditangkep dan dihoekoem boenoeh masih moesti ditanja: apakah pantes kita Orang djatohken itoe hoekoeman mati?

Disini kaliatan Lao Tze boekan sadja anti-peperangan, tapi djoega anti-hoekoeman mati, biarpoen terhadep pendjahat jang berdosa besar.

Lantarannja kenapa itoe Goeroe Toea tida setoedjoe sama hoekoeman mati, adalah lantaran ia taoe bahoea selamanja ada tersedia Algodjo Besar jang djadi toekang menghoekoem dan membinasak Siapa maoe tjoba djalanin itoe pakerdja‘an Algodjo, kasoedahannja ada sama djoega saorang jang baroe beladjar maoe lakoeken pakerdja‘annja bas toekang kajoe. Sabelonnja itoe kajoe jang ia kampak atawa pahat bisa berwoedjoet, ia soedah kena loekain tangannja sendiri jang belon faham menggoenaken itoe pekakas tadjem. (Ajat 1-5).

Sekarang maksoednja ini peladjaran jang tersemboeni.

Boeat sasoeatoe kadjahatan, kasalahan atawa perlanggaran pada Wet Natuur atawa Wet dari Kabeneran, jang bersifat Welas Asih, soedah tersedia pembalesannja jang oleh orang Hindoe dan Buddhist diseboet Karma, jang nanti memberi hoekoeman satimpal, dari mana tida ada satoe manoesia bisa lolosken diri.


Hoekoeman jang diadaken deh manoesia kabanjakan tida adil, sebab selaloe disertaken kabentjian dan nafsoe ingin menindes, dan sering

